APORTACIONS E SUXESTIONS AO PROXECTO DE
DECRETO POLO QUE SE APROBA O ESTATUTO DAS
MULLERES DO RURAL DE GALICIA

1. INTRODUCION E CONTEXTO

O Colexio Oficial de Traballo Social de Galicia, no exercicio da sua funcién de colaboracién
coa Administracion Publica e de defensa dos dereitos sociais desde unha perspectiva
profesional e feminista, presenta as seguintes achegas ao Proxecto de decreto polo que se
aproba o Estatuto das mulleres do rural de Galicia.

As presentes suxestions derivan dun proceso de analise colectiva no que participaron
profesionais do Traballo Social colexiadas, o Grupo de Traballo Especializado en Traballo
Social Feminista e persoal técnico do COTSG, partindo da experiencia directa na
intervencion social no medio rural galego e do cofiecemento das necesidades reais das
mulleres que nel viven e traballan.

Reconécese o valor do Estatuto como instrumento normativo necesario para avanzar na
igualdade real e efectiva das mulleres do rural. Porén, considérase imprescindible ampliar o
seu enfoque para garantir unha resposta integral, transversal e coherente coa realidade
social das mulleres rurais, de conformidade coa normativa estatal, autonémica e europea en
materia de igualdade.

2. CONSIDERACIONS XERAIS

2.1. Necesidade dun enfoque integral e transversal

A Lei organica 3/2007, do 22 de marzo, para a igualdade efectiva de mulleres e homes,
establece a integracion do principio de igualdade de trato e oportunidades no conxunto das
politicas publicas, incluidas as econdmicas, laborais, sociais e culturais, co obxectivo de
eliminar desigualdades estruturais e recofiecer o valor do traballo das mulleres, incluido o
traballo doméstico e de coidados.

Non obstante, o proxecto de decreto céntrase de maneira predominante no ambito agrario
(agricola, gandeiro e forestal), deixando féra outros factores clave que condicionan a vida
das mulleres do rural, como son:

e O traballo de coidados, maioritariamente asumido por mulleres.

e O acceso a servizos sociais, sanitarios, educativos e de conciliacion.

e A mobilidade, a vivenda, as telecomunicacions e as infraestruturas.

e A participacion comunitaria, social e politica en igualdade real.

Esta limitacidon de enfoque supdn unha exclusion parcial da realidade social das mulleres do
rural e dificulta a consecucion dunha igualdade efectiva.

2.2. Singularidades das mulleres rurais

A Lei 7/2023, do 30 de novembro, para a igualdade efectiva de mulleres e homes de
Galicia, establece expresamente a obriga de considerar as singularidades das mulleres
rurais e regular o seu estatuto. Porén, o proxecto de decreto carece dunha analise social e
técnica suficiente que aborde as necesidades especificas deste colectivo mais ala do
emprego agrario.

Resulta necesario incorporar medidas no ambito da politica social, do emprego non agrario,
da atencion a dependencia, da conciliacion, da prevencion da violencia de xénero e da loita
contra a soidade non desexada, especialmente relevante no medio rural.

2.3. Invisibilizacion do traballo de coidados

O proxecto non recofiece de maneira suficiente a realidade da dedicacién aos coidados, un
ambito claramente feminizado e estreitamente vinculado & desigualdade econémica e
laboral das mulleres.

A Recomendacion do Consello da Unién Europea do 8 de decembro de 2022 sobre o
acceso a coidados de longa duracion de alta calidade establece que a desigual distribucion
dos coidados € un dos principais factores da desigualdade de xénero, especialmente no
medio rural.

Asi mesmo, a Lei 7/2023 de Galicia recolle a obriga de dignificar, profesionalizar e visibilizar
os traballos de coidado, promovendo un emprego digno e de calidade neste sector, cuestiéon
que deberia ter un reflexo explicito no Estatuto das mulleres do rural.

Co fin de reforzar o impacto e a eficacia do Estatuto, proponse:
3.1. Ampliacién do ambito material do Estatuto

e Incorporar de forma expresa o recofiecemento do traballo doméstico e de coidados
como eixo central da desigualdade das mulleres do rural.

e Integrar politicas sociais, de emprego, vivenda, mobilidade, conciliacion e servizos
publicos esenciais.



3.2. Servizos publicos e calidade de vida

Garantir unha rede de transporte publico que permita o acceso efectivo aos servizos
basicos.

Asegurar a existencia de centros de dia, casas do maior, escolas infantis, ludotecas
e recursos de conciliacion.

Mellorar infraestruturas viarias, telecomunicaciéons e conectividade dixital.

Achegar a Administracién ao rural, simplificando tramites e prazos.

3.3. Emprego digno e emprendemento feminino

Dignificar os salarios das mulleres no sector agrario e no sector servizos,
especialmente no SAF.

Promover o emprendemento feminino mediante microfinanciamento, incentivos
fiscais, bonificacions e axudas directas.

Favorecer as explotacidons encabezadas por mulleres e a cotitularidade real da terra.

Apoiar o relevo xeracional e o acceso das mulleres & propiedade e a terra.

3.4. Igualdade, prevencién e participacion

Incorporar formacion obrigatoria en igualdade no desenvolvemento do Estatuto.

Establecer un plan de actuacion con medidas a curto, medio e longo prazo (3, 5 e 10
anos).

Crear unha comisién de seguimento e avaliacion con representacion significativa de
mulleres do rural e do tecido asociativo.
Desenvolver redes comunitarias de sororidade, cooperativismo e apoio mutuo.

Previr a violencia de xénero, con especial atencion as mulleres maiores en situacion
de illamento. Resulta imprescindible incorporar medidas especificas de prevencion,
deteccion e atencion da violencia de xénero que tefan en conta as particularidades
das mulleres maiores do rural, especialmente aquelas que viven situacions de
illamento social e territorial. A falta de mobilidade propia, a dependencia do vehiculo
familiar habitualmente utilizado pola parella, asi como a insuficiente frecuencia ou
inexistencia de transporte publico, constitien factores de risco que dificultan a saida
de situaciéns de violencia e o acceso aos recursos de proteccidn e apoio. Por este



motivo, o Estatuto deberia garantir a proximidade e accesibilidade efectiva dos
servizos especializados, reforzar os dispositivos comunitarios de deteccion tempera
desde os servizos sociais, sanitarios e de igualdade, e promover actuacions de
acompafiamento e apoio que rompan co silencio e a invisibilizaciéon da violencia de
xénero nas mulleres maiores do rural.

3.5. Papel do Traballo Social

e Establecer unha rede de igualdade a través dos CIM e dos Servizos Sociais
Comunitarios Basicos.

e Incorporar de maneira explicita a figura do profesional do Traballo Social como
axente clave na deteccion de necesidades, intervencidn comunitaria e promocion da
igualdade real no medio rural.

O Estatuto das mulleres do rural de Galicia constitue unha oportunidade estratéxica para
avanzar cara a unha igualdade real e efectiva. Para iso, resulta imprescindible superar unha
vision sectorial limitada ao ambito agrario e adoptar unha perspectiva integral, transversal e
feminista que recofieza a complexidade da vida das mulleres do rural.

A Administracion autondmica debe lexislar atendendo as necesidades reais da poboacion
rural feminina, cunha planificacion integral e sostida no tempo, garantindo dereitos, servizos,
participacién e condicions de vida dignas para todas as mulleres que habitan e traballan no
rural galego.

